
Clan 1.

U Zakonu o agencijama i unutradnjim sluzbama za zastitu ljudi i imovine
(“Sluzbene novine Federacije BiH”, broj 78/08) u ¢lanu 9. st. 3. i 4. bridu se.

Clan 2.
Clan 10. mijenja se i glasi:

“Agencija koja obavlja poslove zastite izvan mjesta sjediSta agencije moze
osnovati podruznicu.

Agencija koja obavlja poslove zastite izvan kantona u kojem je upisano
mjesto sjediSta agencije obavezna je osnovati podruznicu ukoliko ima najmanje
20 certificiranih lica za fiziku ili tehni¢ku zastitu na prostoru kantona na kojem
obavlja poslove zastite.

Podruznica iz st. 1. i 2. ovog ¢lana duzna je pribaviti odobrenje za rad od
kantonalnog organa unutrasnjih poslova prema mjestu sjediSta podruZznice.

Odobrenje za rad podruznice pribavlja se pod istim uvjetima koji, prema
ovom zakonu, vaze za pribavljanje odobrenja za rad agencije.

Odgovarajuca tehniCka sredstva i oprema za obavljanje poslova fizicke ili
tehniCke zastite u podruznicama blize ¢e se urediti propisom iz Clana 11. stav 2.
ovog zakona.

Podruznica ima odgovorno lice koje organizira rad podruznice.

Podruznica se upisuje u sudski registar suda u kojem je upisana agencija,
a primjerak tog rjeSenja dostavlja se kantonalnom organu unutrasnjih poslova na
Cijem podrucju podruznica ima sjediste.

Ako agencija koja obavlja poslove van svog sjediSta nije osnovala
podruznicu, duzna je o tome pismeno upoznati kantonalni organ unutradnjih
poslova na Cijem podrucju obavlja te poslove.”



Clan 3.
U &lanu 16. stav 4. briSe se.

Clan 4.
U ¢lanu 17. stav 2. iza rijeCi “poslova” zarez i rijeCi: "u saradnji s
dekanom Fakulteta kriminalistickih nauka“ briSu se.

U stavu 3. rijeCi: “3
i Fakultet kriminalistickih nauka,” briSu se.

Clan 5.
U ¢lanu 18. iza stava 6. dodaje se novi stav 7., koji glasi:

“Kantonalni organ unutradnjih poslova po sluzbenoj duznosti pribavlja
dokaz da lice nije osudivano za krivi¢no djelo iz stava 1. tacka 4) ovog zakona.”

Clan 6.
U ¢lanu 20. stav 3. iza rijeCi “nadlezni” dodaje se rije€¢ “kantonalni”, a na
kraju teksta tacka se zamjenjuje zarezom i dodaju rijeci: “s tim Sto obavijest o
sklopljenom, odnosno raskinutom ugovoru iz ¢lana 26. ovog zakona u istom roku
dostavlja i Federalnom ministarstvu.”

Clan 7.
U ¢lanu 24. stav 1. iza rije€i “svog” dodaje se rije€ “certificiranog”.

Iza stava 2. dodaje se novi stav 3. koji glasi:

“Vlastita unutradnja sluzba zastite aerodroma ima pravo nabaviti najvise
jedno oruzje dugacCke cijevi, poluautomatskog nacina okidanja (sa¢marica,
pumparica), do pet metaka u okviru, Cija cijev nije kra¢a od 50 cm.”

Dosadasnji st. 3. do 6. postaju st. 4. do 7.

Clan 8.
Clan 26. mijenja se i glasi:
.Poslove fizicke i tehniCke zastite finansijskih institucija, pracenja,

osiguranja prijevoza novca i prijevoza i prijenosa novca, vrijednosnih papira i
dragocjenosti, poslove zastite pravnih lica u €ijoj strukturi kapitala Federacija ima



vlasni¢ki udio, kao Sto su javne i druge ustanove i organi uprave Federacije za
koje Vlada Federacije Bosne i Hercegovine (u daljnjem tekstu: Vlada Federacije)
utvrdi da moraju imati organiziranu sluzbu zastite i pravna lica koja proizvode,
koriste i skladiSte radioaktivne tvari i otpatke, gas, eksploziv, nuklearno gorivo i
za ljude i Covjekov okoli§ druge opasne i Stetne tvari, mogu obavljati samo
agencije ili unutraSnje sluzbe zastite iz Clana 38. ovog zakona koje pored
odobrenja za rad dobiju posebno odobrenje Federalnog ministarstva.

Prijevoz i prijenos novca, vrijednosnih papira i dragocjenosti moze se vrsiti
samo blindiranim vozilom i sigurnosnom kasom, odnosno spremnikom, za Sta se
mora imati odobrenje Federalnog ministarstva.

Prijenos novca, vrijednosnih papira i dragocjenosti do iznosa
100.000,00 KM moze se obavljati sigurnosnom kasom, odnosno spremnikom
bez blindiranog vozila, a $to e se blize urediti propisom iz stava 4. ovog €¢lana.

Federalni ministar unutradnjih poslova c¢e blize propisati uvjete, nacin i
postupak donosenja odobrenja iz st. 1. i 2. ovog €¢lana, kao i druga pitanja koja
se odnose na izdavanje tih odobrenja i vrSenje prijevoza i prijenosa gotovog
novca, vrijednosnih papira i dragocjenosti.”

Clan 9.
U ¢lanu 29. stav 5. na kraju teksta iza rijeCi “poslova” dodaju se rijeci: "u
roku od tri dana od dana prijema izvjeStaja iz stava 4. ovog ¢lana”.

Iza stava 5. dodaje se novi stav 6., koji glasi:

“Zabranjeno je noS$enje vatrenog oruZja iz ¢lana 24. ovog zakona izvan
objekta i prostora koji se §titi, osim u sluCajevima prijevoza gotovog novca,
vrijednosnih papira, dragocjenosti i pratnje liCnosti, kao i u slu€ajevima
intervencije za otklanjanje aktiviranih zastitno-dojavnih sredstava.”

Clan 10.
U ¢lanu 30. iza stava 2. dodaju se novi st.: 3., 4., 5., 6., 7. i 8., koji glase:

“Tehnicka zastita podrazumijeva upotrebu alarmnih sistema, videonadzora
ili drugih tehniCkih sredstava i opreme Ciji uredaji moraju imati mogucnost
detekcije, signalizacije i pohranjivanja podataka.

Svi alarmni sistemi moraju biti uvezani na dojavni centar, koji agencija,
odnosno vlastita unutrasnja sluzba pravnog lica mora imati.



Za videonadzor koji nije uvezan na dojavni centar iz stava 4. ovog Clana
pravno lice za koje je postavljen videonadzor mora osigurati snimac videozapisa
na kojem ¢Ce podaci videonadzora biti pohranjeni najmanje 30 dana.

Agencija mora osigurati intervenciju u sluajevima aktiviranja alarmnog
sistema najdalje u roku od 15 minuta od aktiviranja, koja moze biti vlastita ili
angaZiranjem druge agencije koja se bavi poslovima tehniCke zastite, o Cemu
mora biti zaklju€en ugovor o pruzanju tih usluga.

Intervencija iz stava 6. ovog ¢lana podrazumijeva najmanje jednog
naoruzanog Cuvara koji je zaposlenik agencije.

Poslovi tehniCke zastite koji se odnose na upotrebu: alarmnih sistema,
videonadzora ili drugih tehni¢kih sredstava i opreme Ciji uredaji moraju imati
mogucnost detekcije, signalizacije i pohranjivanja podataka, uvezivanja alarmnih
sistema na dojavni centar, videonadzora koji nije uvezan na dojavni centar i
poslovi intervencije u slu¢ajevima aktiviranja alarmnog sistema blize ¢e se urediti
propisom iz ¢lana 31. stav 3. ovog zakona.”

Clan 11.
U ¢lanu 31. iza stava 1. dodaje se novi stav 2., koji glasi:

‘Poslove tehniCke zastite moZe obavljati samo agencija ili vlastita
unutradnja sluzba zastite pravnog lica koja ima odobrenje za obavljanje poslova
tehnike zastite.”

Stav 3. briSe se.
Dosadasnji stav 2. postaje stav 3.

Clan 12.
Iza ¢lana 31. dodaje se novi podnaslov 4a. i ¢lan 31a. koji glase:

“4a. Mjere zastite finansijkih institucija
Clan 31a.

Finansijskim institucijama, u smislu ovog zakona, smatraju se: banke,
mikrokreditne organizacije, Stedionice, mjenjacnice, kladionice, kockarnice,
kasina, lutrije, poste i uplatno-isplatna mjesta javnih preduzeéa i drugih pravnih
lica koja ¢e u propisu iz stava 3. ovog €lana odrediti Vlada Federacije.



Mjere zastite finansijskih institucija iz stava 1. ovog Clana odnose se na
zastitu gotovog novca, vrijednosnih papira i dragocjenosti Ciji se promet, prijenos
ili prijevoz vr8i na podrucju Federacije, kao i zastita lica koja obavljaju poslove
gotovim novcem, vrijednosnim papirima i dragocjenostima i podataka pribavljenih
primjenom mjera zastite.

Vlada Federacije Ce, na prijedlog federalnog ministra unutrasnjih poslova,
blize propisati nacin i postupak obavljanja mjera zaStite i kategorizaciju
finansijskih institucija i druga pitanja koja se odnose na mjere zastite finansijskih
institucija.”

Clan 13.
U ¢lanu 32. stav 1. iza rijeCi "zastite” dodaju se rijeci: “ili odgovornog lica,”.

Clan 14.
U ¢lanu 33. stav 1. na kraju teksta iza rijeci “agenciji” dodaju se rijeci: "u
roku od 24 sata od dana prestanka radnog odnosa”.

U stavu 2. na kraju teksta iza rije€i “uniStenja” dodaju se rijeci: “u roku od
24 sata od dana prijema vracene iskaznice”.

Iza stava 2. dodaje se novi stav 3., koji glasi:

“‘Nadlezni kantonalni organ unutradnjih poslova koji je izdao sluzbenu
iskaznicu duzan je prije izdavanja nove sluzbene iskaznice donijeti rjieSenje o
ponistenju izgubljene ili unistene sluzbene iskaznice.”

Clan 15.
U ¢lanu 37. stav 1. iza rijeci ,opCina“ dodaje se zarez i rijeCi: ,javne
ustanove Ciji je osniva¢ Federacija, odnosno kanton, grad ili opcina i a rijec
“novCarske” zamjenuje se rijecju ,finansijske®.

U stavu 2. iza rije€i: ,unutrasnja sluzba“ dodaju se rijeCi: “zastite u skladu
sa Cl. 39. do 47. ovog zakona“.

U stavu 3. iza rije€i ,ministarstvo“ dodaju se rijeci: “i preduzimati mjere
zastite na nacin utvrden u elaboratu zastite®.

U stavu 4. iza rijecCi: ,vlasni¢ki udio,“ dodaju se rijeci: “kao i javne
ustanove Ciji je osnivaC Federacija, odnosno kanton, grad ili opcina“ a rijec
Lunutrasnju® brise se.

Iza stava 4. dodaje se novi stav 5., koji glasi:



,Vlada Federacije ¢e odrediti minimalni iznos i koliCinu opasnih i Stetnih
materija koje trebaju da se Stite u skladu s ovim zakonom te nacin i postupak
njihove zastite i druga pitanja koja se odnose na zastitu tih materija.”

Clan 16.
U Clanu 38. stav 1. iza rijeci “lica” dodaju se zarez i rije€i: "koja nisu
obuhvacena €l. 26. i 37. ovog zakona”.

Clan 17.
Clan 45. mijenja se i glasi:

,Odredbe ¢l.: 4., 5., 6.1 10, ¢lana 15. stav 2., ¢l.: 16., 24., 25., 30. i 31.
ovog zakona na odgovarajuci nacin primjenjuju se i na sluzbe zastite".

Clan 18.
U ¢lanu 46. iza stava 2. dodaje se novi stav 3., koji glasi:

“‘Poslove fizicke i tehniCke zastite iz nadleznosti unutradnje sluzbe zastite
obavljaju lica koja se nalaze u radnom odnosu u pravnom licu i koja imaju
certifikat za fiziCku, odnosno certifikat za tehniCku zastitu iz ¢lana 19. ovog
zakona.”

Clan 19.

U Clanu 48. stav 2. tatka 1. iza rije€i “agencijama” dodaju se rijeCi: “i
podruznicama”.

U uvodnoj reCenici stava 3. iza rijeCi “zastite”, dodaju se rijeCi: ”i njihove
podruznice”.

Clan 20.
U ¢lanu 55. stav 1. iza taCke 3) dodaje se nova tacka 4), koja glasi:

“4) ako se utvrdi da agencija nije pocCela raditi u toku vazenja odobrenja za
rad iz ¢lana 15. stav 2. ovog zakona;”.

Dosadasnja tacka 4) postaje tacka 5).

Clan 21.
U ¢lanu 59. st. 2.1 3. mijenjaju se i glase:

“Federalno ministarstvo vrsi inspekcijski nadzor u pravnim licima iz ¢lana
26. ovog zakona, kao i u agencijama i njihovim podruznicama koje imaju
sklopljen ugovor o obavljanju poslova zastite za ta pravna lica.



Kantonalno ministarstvo unutrasnjih poslova vrsi inspekcijski nadzor nad
radom agencija i podruznica, kao i sluzbi zastite pravnih lica koje imaju sjediSte
na podrucju kantona, osim pravnih subjekata iz stava 2. ovog ¢lana za koje je
nadlezna inspekcija Federalnog ministarstva.”

Iza stava 4. dodaju se novi st.: 5., 6.1 7., koji glase:

“Odredbe iz stava 4. ovog Clana na odgovarajuci nacin se primjenjuju i na
pravna lica koja su organizirala unutrasnju sluzbu zastite.

U vrsenju inspekcijskog nadzora, inspektor iz stava 4. ovog ¢lana moze
biti lice koje ima najmanje visoku struénu spremu, VII stepen, iz oblasti prava,
kriminalistike, sigurnosti, tehni¢kih struka ili drustvenih nauka, najmanje pet
godina radnog staZa, poloZen struéni ispit i ispit predviden za inspektore za
zastitu ljudi i imovine.

Ispit za inspektore za za$titu ljudi i imovine polaze se pred komisijom koju
imenuje federalni ministar unutrasnjih poslova.”

Clan 22.
Iza ¢lana 59. dodaje se novi ¢lan 59a., koji glasi:

“Clan 59a.

Za nepravilnosti utvrdene prema ¢lanu 59. stav 4. ovog zakona, inspektor
donosi rjeSenje kojim nareduje odgovaraju¢e upravne mijere radi otklanjanja
utvrdenih nepravilnosti.

Agencija i pravno lice koje ima organiziranu sluzbu zastite, odnosno
pravno lice koje je prema odrebama ovog zakona obavezno organizirati sluzbu
zastite, a nije je organiziralo, duzni su postupati po rjeSenju inspektora.”

Clan 23.
Iza ¢lana 60. dodaje se novi ¢lan 60a., koji glasi:

,Clan 60a.

Federalni ministar unutrasnjih poslova ¢e propisati sadrzaj i nacin vrSenja
inspekcijskog nadzora iz €l. 59. i 60. ovog zakona i Program polaganja ispita za
inspektore iz ¢lana 59. stav 6. ovog zakona.



Inspektori koji obavljaju poslove inspekcijskog nadzora prema ovom
zakonu duzni su u roku od Sest mjeseci od dana donoSenja programa iz stava 1.
ovog Clana poloziti ispit za inspektora za za$titu ljudi i imovine.*

Clan 24.
Clan 61. mijenja se i glasi:

“Nov€anom kaznom u iznosu od 1.000,00 KM do 10.000,00 KM kaznit ¢e
se za prekr8aj agencija ili pravno lice koje ima organiziranu unutrasnju sluzbu
zastite:

1) ako u obavljanju poslova zastite iz svoje nadleznosti primjenjuje
operativne metode i sredstva ili na nacin suprotan ¢lanu 7. ovog
zakona;

2) ako obavlja poslove zastite izvan kantona u kojem je sjediste, a nije
osnovalo podruznicu za koju ispunjava uvjete iz ¢lana 10. ovog
zakona;

3) ako obavlja poslove zastite bez odobrenja za rad ili prije dobijanja
rieSenja o upisu u sudski registar (¢lan 14.);

4) ako za obavljanje poslova zastite angazira lica koja ne ispunjavaju
uvjete iz ¢lana 16. ovog zakona, odnosno koja nemaju certifikat
(¢lan 19.);

5) ako poslove zastite iz svoje nadleznosti obavlja bez zakljuCenog
pisanog ugovora (¢lan 20.);

6) ako obavlja poslove zastite na osnovu ugovora o djelu (¢lan 21.);

7) ako sa licem za obavljanje poslova zastite ne zakljuci pisani ugovor
o radu (¢lan 22.);

8) ako u obavljanju poslova zastite koristi vatreno oruzZje koje nije
nabavljeno na zakonom propisani nacin ili posjeduje viSe vrsta
vatrenog oruzja od dozvoljenog ili drzi nedozvoljeno oruzje (¢lan
24.);

9) ako ne osigura periodiénu provjeru u rukovanju oruzjem (Clan 25.),

10) ako ne osigura periodi¢nu provjeru zdravstvene i psihofiziCke
sposobnosti zaposlenika (Clan 25.);

11) ako obavlja poslove zastite bez posebnog odobrenja Federalnog
ministarstva (¢lan 26. stav 1.);

12) ako ne obavlja poslove prijevoza i prijenosa novca, vrijednosnih
papira i dragocjenosti blindiranim vozilom i sigurnosnom kasom,
odnosno spremnikom, za Sta mora imati odobrenje Federalnog
ministarstva (Clan 26. stav 2.);

13) ako ne dostavi izvjestaj u roku iz ¢lana 29. ovog zakona;

14) ako kod obavljanja tehniCke zastite koristi tehni¢ka i druga sredstva
koja nisu predvidena za te namjene ili ne odrzava ta sredstva (¢lan
30. stav 3);

15) ako ne posjeduje dojavni centar u kojem ¢e biti uvezani svi alarmni
sistemi (Clan 30. stav 4.);



16) ako ne osigura odgovarajucu intervenciju u slucajevima aktiviranja
alarmnog sistema najdalje u roku od 15 minuta od aktiviranja (¢lan
30. stav 6.);

17) ako poslove projektiranja tehniCke zastite obavlja lice koje nije
registrirano za obavljanje te djelatnosti (¢lan 31. stav 1.);

18) ako obavlja poslove tehniCke zastite bez odobrenja za obavljanje
tih poslova (¢lan 31. stav 2.);

19) ako ne zaklju€i ugovor o osiguranju od odgovornosti za Stetu (¢lan
36.);

20) ako ne organizira vlastitu sluzbu zastite ili ne sklopi ugovor s
odgovarajucom agencijom (¢lan 37. stav 2.);

21) ako ne postupi po rjeSenju inspektora (¢l. 59a. i 60.).

Nov€anom kaznom u iznosu od 200,00 KM do 2.000,00 KM kaznit ce se
za prekrSaj iz stava 1. ovog €¢lana i odgovorno lice agencije, odnosno pravnog
lica.”

Clan 25.
Clan 62. mijenja se i glasi:

“Nov€anom kaznom u iznosu od 500,00 KM kaznit e se za prekr3aj
agencija ili pravno lice koje ima organiziranu unutrasnju sluzbu zastite:

1) ako ne obavijesti organe unutradnjih poslova o zakljuCenim ili
raskinutim ugovorima (¢lan 20. stav 3);

2) ako nema minimalni broj certificiranih lica i odgovorno lice (¢l. 11. i
42.);

3) ako lice angazirano na poslovima zastite nosi vatreno oruzje izvan
objekta koje se stiti (Clan 24.);

4) ako ne osigura potrebne sluzbene iskaznice (¢lan 32.);

5) ako sluzbenu iskaznicu ne dostavi kantonalnom organu unutrasnjih
poslova radi unistenja (¢lan 33.);

6) ako ne osigura odgovaraju¢u radnu uniformu (¢lan 34.);

7) ako lice angazirano na poslovima zastite u vrSenju svoje duznosti
nema istaknutu sluzbenu iskaznicu na vidnom mjestu (¢lan 34.);

8) ako se ne vodi evidencija iz ¢lana 48. stav 3. ovog zakona.

Nov€anom kaznom u iznosu od 100,00 KM, kaznit e se za prekrsaj iz
stava 1. ovog €lana i odgovorno lice agencije, odnosno unutrasnje sluzbe.”

Clan 26.
Clan 63. mijenja se i glasi:

“Novéanom kaznom u iznosu od 1.000,00 KM do 10.000,00 KM kaznit ¢e
se za prekrsaj pravno lice:

1) ako obavlja poslove zastite koje, prema ovom zakonu, mogu obavljati
samo agencije ili unutrasnje sluzbe zastite (¢lan 2.);

2) ako angaZira lica za obavljanje poslova zastite koja ne posjeduju
certifikat ili nisu u radnom odnosu u agenciji (Clan 22.);

3) ako je pravno lice iz ¢lana 26. Zakona i poslove zastite povjeri agenciji
koja ne posjeduje odobrenje (Elan 26.);

4) ako prijevoz ili prijenos novca, vrijednosnih papira i dragocjenosti vrsi
suprotno odredbama ¢lana 26. Zakona;

5) ako podatke prikupljene videonadzorom ne pohranjuje i Cuva u roku od
30 dana (¢lan 30);

6) ako poslove tehniCke zastite vlastitih objekata i prostora povijeri
agenciji ili drugim pravnim ili fizickim licima koja ne posjeduju
odobrenje za obavljanje tih poslova ili nisu registrirana za obavljanje tih
djelatnosti (¢lan 31.);

7) ako ne organizira unutradnju sluzbu zastite ili angazira oviastenu
agenciju ukoliko su pravna lica iz ¢lana 37. Zakona (¢lan 37. stav 2.) i

8) ako ne sacini procjenu ugrozenosti i elaborate zastite ili ne pribavi
saglasnost kantonalnog organa unutrasnjih poslova ili ne postupa u
skladu s elaboratom zastite (¢lan 37. stav 3.).

Nov€anom kaznom u iznosu od 100,00 KM do 1.000,00 KM kaznit ¢ée se
za prekrsaj odgovorno lice u pravnom licu.”

Clan 27.
Iza ¢lana 63. dodaje se novi ¢lan 63a. koji glasi:

,Clan 63a.

Nov€anom kaznom u iznosu od 300,00 KM kaznit ¢e se za prekrsaj Cuvar
agencije, odnosno unutrasnje sluzbe zastite

1) ako u toku obavljanja poslova zastite ljudi i imovine nosi oruzje izvan
objekta koji stiti (Clan 24.).

Nov€¢anom kaznom od 100,00 KM kaznit ¢e se za prekrSaj Cuvar agencije,
odnosno sluzbe zastite:

1) ako u roku ne vrati sluzbenu iskaznicu (¢lan 33),

2) ako u toku obavljanja poslova zastite ljudi i imovine ne nosi sluzbenu
iskaznicu istaknutu na vidnom mjestu (¢lan 34.),

3) ako u toku obavljanja poslova zastite ljudi i imovine ne nosi radnu
uniformu (¢lan 34.).

Clan 28.

Ovaj zakon stupa na snagu osmog dana od dana objavljivanja u
“Sluzbenim novinama Federacije BiH”.

OBRAZLOZENJE
| - USTAVNI OSNOV

Za donoSenje Zakona o agencijama i unutradnjim sluzbama za zastitu
ljudi i imovine ne postoji izriCito ustavno ovlastenje, ve¢ bi kao ustavni osnov za
donoSenje predmetnog zakona mogle posluZiti odredbe ¢lana IV. A. 20. (1) d)
Ustava Federacije Bosne i Hercegovine, kojima je propisano da je Parlament
Federacije Bosne i Hercegovine nadlezan za donoSenje zakona o vrdenju
federalne vlasti. S obzirom na to da bi se predmetnim zakonom trebalo urediti,
na jedinstven nacin, pitanje zastite ljudi i imovine u Federaciji koju obavljaju
pravni subjekti registrirani za obavljanje poslova zastite ljudi i imovine, Sto spada
u vrSenje funkcija federalne vlasti, smatramo da citirana odredba Ustava
Federacije BiH moze biti ustavni osnov za donoSenje predmetnog zakona.

II - RAZLOZI ZA IZMJENE | DOPUNE ZAKONA

Primjenom Zakona o agencijama i unutradnjim sluzbama za zastitu ljudi i
imovine (,Sluzbene novine Federacije BiH“ broj 78/08) uoCeni su odredeni
nedostaci pojedinih zakonskih rjeSenja koji otezavaju i stvaraju probleme u
njegovoj provedbi. Taj problem naroCito se odnosi na obavljanje poslova
inspekcijskog nadzora, gdje u pojedinim kantonima inspekcijski nadzor nad
radom agencija i pravnih lica koja imaju organiziranu unuradnju sluzbu zastite
obavljaju policijski sluzbenici ili komisije koje imenuje kantonalni ministar.

Takoder, odredena pravna rjeSenja koja su utvrdena u Zakonu o
agencijama i unutrasnjim poslovima za zastitu ljudi i imovine, npr. podruznice, u
proteklom vremenu su prevazidena te ih je potrebno uskladiti sa vazecom
dinamikom razvoja zastitarske djelatnosti i trziSnim prilikama.

Il - OBRAZLOZENJE PREDLOZENIH PRAVNIH RJESENJA

Clanom 1. bridu se odredbe ¢&lana 9. st. 3. i 4. Zakona, jer su odredbe st. 3 i 4.
obuhvacene u ¢lanu 2. ovog zakona kojim se mijenja ¢lan 10. Odredbe ¢lana 9.
odnose na agencije, a odredbe ¢lana 10. na podruznice, te je potrebno
usaglasiti navedene odredbe.

Clanom 2. mijenja se ¢lan 10. Zakona, u kojem su definirana pitanja koja se
odnose na podruznice agencija. Ovim ¢lanom dato je pravo agenciji da moze
osnovati poduznicu za obavljanje poslova zastite (stav 1.) i utvrdena obaveza
kada agencija mora osnovati podruznicu (stav 2.). Obaveza agencije za
formiranje podruznice vezuje se na Cinjenice da se poslovi zastite obavljaju izvan
kantona u kojem je upisano mjesto sjediSta agencije i ukoliko agencija ima

najmanje 20 certificiranih lica za fiziCku ili tehniCku zastitu na prostoru kantona na
kojem obavlja poslove zastite.

DosadasSnja praksa je pokazala da agencija koja ima vise od 20
certificiranih lica na prostoru jednog kantona poslove zastite na tom kantonu
obavlja trajno, odnosno obavlja poslove zastite sa manjim brojem certificiranih
lica, $to ukazuje na to da se radi o priviemenim poslovima za koje nema svrhe i
ekonomske racunice za formiranje podruznice.

Takoder, u ovom ¢lanu su precizirana pitanja koja se odnose na sam rad
podruznice, odnosno pribavljanja odobrenja, postojanje odgovornog lica i nacin
upisa podruznice u sudski registar.

Ovim c¢lanom je radi kontrole obavljanja poslova zastite od strane
kantonalnog ministarstva unutrasnjih poslova (inspekcijski poslovi) propisana
obaveza agencije ako nije osnovala podruznicu, a obavlja poslove van svog
sjedista, duzna je o tome pismeno upoznati kantonalni organ unutrasnjih poslova
na Cijem podrucju obavlja te poslove. Ova obaveza odnosi se na sluCajeve ako
agencija nema vise od 20 certificiranih lica, kada bi morala osnovati podruznicu.
Clanom 3. briSe se stav 4. &lana 16. Zakona, jer se navedeni stav odnosi na ¢lan
18. Zakona u kojem su utvrdene obaveze za postupanja kantonalnog
ministarstva unutrasnjih poslova koji je nadlezan za vodenje kaznene evidencije.
Clan 16. odnosi se na pitanja iz nadleznosti rada agencije i za njihove potrebe
ne mogu se obavezati kantonalna ministarstva unutradnjih poslova da po
sluzbenoj duznosti pribavljaju odredene dokaze o kojima vode sluzbenu
evidenciju.

Clanom 4. je izmijenjen &lan 17. tako $to su brisane rijedi: “Fakultet
kriminalistickih nauka”, s obzirom na to da se obuka koja se provodi prema ¢lanu
17. Zakona za sticanje cetifikata za obavljanje poslova fizicke ili tehni¢ke zastite
ljudi i imovine ne odnosi samo na stru¢no obrazovanje i usavrSavanje iz
djelokruga navedenog fakulteta, ta obuka obuhvata i djelokruge stru¢nog
usavrSavanja i drugih fakulteta (tehniCka zastita - elektrotehnicki fakultet,
masinski fakultet, saobracajni fakultet itd., fizicka zastita - fakultet za tjelesni
odgoj, pravni itd.) te je potrebno navedeni program donijeti u saradnji i sa drugim
fakultetima, a ne samo sa Fakultetom kriminalisti¢kih nauka.

Clanom 5. je dopunjen ¢&lan 18. novim stavom 7., prema kojem bi kantonalni
organ unutradnjih poslova po sluzbenoj duznosti pribavljao dokaz da lice nije
osudivano za krivi¢no djelo, jer je u nadleznosti kantonalnih organa unutrasnjih
poslova vodenje kaznene evidencije iz koje se pribavlja navedeni dokaz, a $to je
u skladu sa ¢lanom 169. Zakona o upravnom postupku, prema kojem organ koji
vodi sluzbenu evidenciju podatke iz te evidencije pribavlja sluzbeno, bez zahtjeva
stranke na koju se odnose ti podaci.

Clanom 6. je izmijenjen i dopunjen &lan 20. stav 3. tako $to je izrigito propisano
da agencija dostavi obavijest o sklopljenim i raskinutim ugovorima kantonalnim
ministarstvima unutrasnjih poslova, a Sto ranije nije bio slu€aj, jer je agencija
obavjestavala samo organ koji je izdao odobrenje.

Ovim izmjenama je utvrdena obaveza da se o svim sklopljenim i raskinutim
ugovorima, bez obzira da li se radi o ugovorima o obavljanju poslova iz ¢lana 26.
Zakona, za koje treba posebno odobrenje Federalnog ministarstva unutradnjih
poslova, dostavlja obavijest nadleznom kantonalnom ministarstvu unutrasnjih
poslova, a za sklopljene, odnosno raskinute ugovore iz ¢lana 26. Zakona u istom
roku, pored kantonalnog ministarstva unutrasnjih poslova, dostavlja i Federalnom
ministarstvu.

Clanom 7. je dopunjen &lan 24. na nadin da se u stavu 1. u treéem redu iza
rije€i “svog” doda rijeCi “certificiranog”, ¢ime je precizirano da se posjedovanje
vatrenog oruzZja kratke cijevi odnosi iskljuCivo na certificirana lica, odnosno
posjedovanje navedenog vatrenog oruzZja ne odnosi se i ha osoblje agencije koje
nema certifikat. U stavu 2. je izvrSena dopuna vrstom poslova za Cije obavljanje
je mogucée posjedovati oruzje duge cijevi. Ovim dopunama obuhvacéena je
vlastita unutradnja sluzba zastite aerodroma koja moze koristiti oruzje duge
cijevi. Ovdje treba napomenuti da oruzje duge cijevi mogu Kkoristiti samo
aerodromi koji imaju osnovanu vlastitu unutradnju sluzbu, odnosno aerodromi za
Ciju zaStitu angaZirane agencije ne mogu koristiti oruzje duge cijevi. Ovim
predloZzenim rjeSenjem se Zeli onemoguciti eventualna zloupotreba vatrenog
oruzja duge cijevi te je odluCeno da samo aerodromi koji imaju vlastitu unutradnju
sluzbu mogu imati vatreno oruzje duge cijevi. Razlog za dopustenje
aerodromima da koriste vatreno oruzje duge cijevi je sadrzan u obavezi
rastjerivanja ptica na aerodromima za koje je tokom vrSenja inspekcijskog
nadzora utvrdeno da ugrozavaju sigurnost putnika te je pronadeno i ponudeno
rieSenje u koridtenju vatrenog oruZzja za rastjerivanje ptica.

Clanom 8. mijenja se &lan 26. na nadin da je dosadas$nji élan dopunjen sa tri
nova stava kojima se preciznije definira postupak obavljanja poslova nabrojanih
u stavu 1. Takoder, stavom 1. ¢lana 26. dopunjen je raniji ¢lan 26. odredbom da
se i poslovi tehni¢ke zastite nabrojanih pravnih subjekata i poslova koje obavljaju
ti subjekti mogu obavljati samo na osnhovu posebnog odobrenja koje izdaje
Federalno ministarstvo, kao i za fizicku zastitu. PredloZzenim rjeSenjem
omoguceno je da se na poseban nacin uredi zastita prijevoza i prijenosa novca,
vrijednosnih papira i dragocjenosti koja, sa stanovista dosadasnje prakse, nije
bila adekvatna. Praksa je pokazala da se u zakonu mora jasno odrediti do kojeg
se iznosa novca, vrijednosnih papira i dragocjenosti moze obavljati transport bez
blindiranih vozila, odnosno posebnog vozila koje bi imalo posebnu zastitu, a koja
bi se odnosila isklju€ivo na zastitu novca. Taj iznos je utvrden do 100.000,00 KM

I njegov transport moze se obavljati isklju€ivo u posebnoj sigurnosnoj kasi ili
spremniku. Ovom zakonskom odredbom i propisom koji je potrebno donijeti na
osnovu stava 4. Clana 26. ovog zakona C¢e biti uredeno pitanje prijevoza i
prijenosa novca, vrijednosnih papira i dragocjenosti na teritoriji Federacije BiH.
Clanom 9. je dopunjen ¢&lan 29. na nagin da se u stavu 5. na kraju teksta brise
taCka i dodaju rijeci: ,u roku od tri dana od dana prijema izvjeStaja iz stava 4.
ovog ¢lana”. Na taj nacin je utvrden rok u kojem je agencija obavezna da dostavi
izvjeStaj o upotrebi sile ili vatrenog oruzja nadleznom tuzilastvu ili kantonalnom
organu unutrasnjih poslova kako bi se mogao utvrditi prekrSaj, jer bez preciznog i
jasnog roka o radnji za koju je potrebno da se izvrSi prekr§aj se ne moze ni
sankcionirati. Takoder je dodat novi stav 6. kojim je jasno utvrdeno u kojim
slu€ajevima se mozZe nositi vatreno oruzje iz Clana 24. Zakona izvan objekta i
prostora koji se Stiti. | ovom izmjenom se Zeli posti¢i bolja kontrola oruzja i
nemogucnost njegove zloupotrebe.

Clanom 10. je dopunjen ¢&lan 30., u kojem su precizirana pitanja koja se odnose
na obavljanje poslova tehniCke za$tite: u vaze¢em zakonu poslovi tehnicke
zastite nisu bili jasno odredeni niti nacin na koji se ti poslovi obavljaju, jer sustinu
tehniCke zastite podrazumijeva upotreba alarmnih sistema, videonadzora ili
drugih tehnickih sredstava i opreme i njihovo uvezivanje s agencijom, Sto bi
omogucilo brzu intervenciju.

Clanom 11. je dopunjen ¢&lan 31. na nadin da je jasno odredeno ko moze
obavljati poslove tehniCke zastite. Na taj naCin ¢e se onemoguciti drugim
subjektima koji nisu agencija ili unutradnja sluzba zastite pravnog lica koji imaju
odobrenje za obavljanje poslova tehnicke zastite da obavljaju te poslove, npr.
ugadnja alarmnog sistema, videonadzora itd., a $to su ucestali slu¢ajevi u praksi
te izazivaju nezadovoljstvo agencija koje su jedine registrirane za te poslove i
pla¢aju poreze i druge obaveze, a drugi pravni subjekti koji nisu registrirani za
obavljanje tih poslova ugraduju te uredaje.

Takoder, brisan je stav 3. s obzirom na to da je ovim zakonom predloZzeno novo
poglavlje u ¢lanu 12., kojim ¢e se detaljnije urediti pitanje finansijskih institucija,
te je potrebno stav 3. uskladiti sa ¢lanom 12. ovog zakona.

Clanom 12. su dodati novi podnaslov 4a. i élan 31a. u kojem su na poseban
nacin definirane mjere zastite finansijskih institucija. Unutar ovog podnaslova su
nabrojane finasijske institucije koje se smatraju tim institucijama u smislu ovog
zakona, a to su pravni subjekti Cija je osnovna djelatnost pruzanje novacanih
usluga i rad sa novcem. Zbog specificnosti poslova koje obavljaju i prometa
gradana u tim pravnim subjektima te koristi koje drustvo ima od poslovanja
nabrojanih pravnih subjekata, potrebno je na poseban nacin odrediti mjere
zastite tih subjekata koje ¢e biti uskladene sa njihovim specifi¢nostima u odnosu

na zastitu drugih pravnih subjekata koji se bave drugom vrstom posla, npr.
rudnici, industrija, trgovina itd.

Clanom 13. je dopunjen &lan 32. na nadin da je u toku obavljanja poslova zastite
I odgovorno lice agencije obavezno da nosi sluzbenu iskaznicu, Sto je
opravdano, jer i to lice obavlja poslove zastite ljudi i imovine.

Clanom 14. je u &lanu 33. utvrden rok u kojem lice kojem je prestao radni odnos
u agenciji, odnosno agencija treba vratiti sluzbenu iskaznicu koju je izdalo
kantonalno ministarstvo unutradnjin poslova, jer se radi o javnoj ispravi koju
mogu Koristiti samo lica koja obavljaju poslove zastite ljudi i imovine. Takoder je
dodat novi stav 3., kojim je utvrdena obaveza kantonalnom organu unutrasnjih
poslova koji je izdao sluZzbenu iskaznicu da prije izdavanja nove sluzbene
iskaznice donese rjeSenje o ponistenju izgubljene ili unistene sluzbene iskaznice,
jer se radi o javnoj ispravi Cijom zlouptrebom mogu nastati Stetne posljedice.
Clanom 15. je dopunjen &lan 37. Zakona. Ovim dopunama predvideno je da
Vlada Federacije odredi minimalni iznos opasnih i Stetnih materija koje treba
Stititi, kako bi se tacno odredile opasne i Stethe materije koje su predmet zastite,
njihova koli¢ina i u kojim slu€ajevima. Npr. nafta i naftni derivati su opasne
Cl. 16. i 17. su precizirane odredbe &lana 38. i uskladene odredbe &lana 45. sa
drugim odredbama Zakona u kojima je uo¢eno pogredSno pozivanje na druge
odredbe.

Clanom 18. je u ¢&lanu 46. dodat novi stav 3., kojim je precizirano da poslove
fiziCke i tehniCke zastite iz nadleznosti unutrasnjih sluzbi zastite obavljaju lica
koja su u radnom odnosu u pravnom licu i koja imaju certifikat za fizi¢ku,
odnosno certifikat za tehni¢ku zastitu iz ¢lana 19. ovog zakona. Na taj nacin je
otklonjena mogucénost zloupotrebe da na poslovima zastite budu angaZirana
druga lica, odnosno lica koja nemaju potreban certifikat.

Clanom 19. je dopunjen ¢&lan 48. tako $to je utvrdena obaveza vodenja
odredenih evidencija i u podruznicama, jer i podruznice dobijaju odobrenja od
kantonalnog ministarstva unutrasnjih poslova.

Clanom 20. je u ¢lanu 55. stav 1. dodata nova tacka 4) na osnovu koje
kantonalni organ unutrasnjih poslova moze i oduzeti odobrenje za rad agencije ili
pravnom licu.

Clanom 21. je izmijenjen i dopunjen ¢&lan 59. tako $to se preciziraju poslovi u
vezi s inspekcijskim nadzorom, kako Federalnog ministarstva tako i kantonalnog
ministarstva unutrasnjih poslova. Takoder su utvrdeni uvjeti koje moraju da
ispunjavaju inspektori kao drzavni sluzbenici koji obavljaju poslove inspekcijskog
nadzora u agencijama i pravnim licima koja su organizirala unutrasnju sluzbu
zastite.

Cl. 22. i 23. su dodati novi &l. 59a. 60a. kojima su precizirani poslovi u vezi s
inspekcijskim nadzorom koji trebaju da omoguce jedinstvenu primjenu Zakona na
podruc¢ju Federacije BiH, s obzirom na to da je praksa pokazala razliCito
postupanje inspekcija kod obavljanja inspekcijskog nadzora.

Cl. 24. do 27. dopunjene su prekrSajne odredbe Zakona o agencijama i
unutradnjim sluZzbama za zastitu ljudi i imovine, a koje su u vezi sa predloZenim
izmjenama ovog zakona.

IV - FINANSIJSKA SREDSTVA

Za realizaciju ovog zakona nije potrebno iz budzeta Federacije BiH izdvajati
dodatna novC€ana sredstva.

